
XII.

Dank Hotmann’s fir das Entgegenkommen des Landgrafen
im Gegensatz zu dem ablehnenden Verhalten der iibrigen
deutschen Fiirsten. - Bitte um beschleunigte Truppensendung.

H./Landgr. Philipp.
Strassburg 1562. Juni 22.
Illustrissime princeps, clementissime ete.

Intellexi ex literis D. Burgravii Baronis a Dhon (qui
nuper legatus procerum Aurelianensium apud C. V. fuit) quam
sancte et quam pie C. V. parata sit, nobis subsidium mittere,
qua de re statim illis proceribus reseripsi, ut eorum animos,
externis Hispanorum Helvetiorum et Germanorum copiis
nonnihil fortasse territos, ad melioram spem excitarem. —
Volo etiam C. V. gratias immortales agere, quod primus in-
cipias milites nostra caussa conscribere, nam alii principes
viciniores semper nobis respondent, se idem facturos quod
alii, sed praterea nihil. — Ita quinque settimanw in ista ter-
giversatione abierunt, cum nemo illorum teruncium adhuc
erogavit, tametsi proceres nostri quamvis hypothecam et cau-
tionem illis offerant: Ego certe dolore animi commotus
coactus sum nonnullis seribere, illos idem facere acsi quis
domum vicini sui conflagrantem aspiceret neque subsidium
ullum afferret, sed rogatus de ope afferrenda responderet
se idem facturum quod alii vicini atque interea domum in-
cendio ardere sineret. -~ Demonstravi etiam pudendum esse,
Hetretios (qui pro rusticanis et agrestibus hominibus numeran-
tur) paratos esse, tantum subsidii nostris mittere quantum
papiste Gwisianis mittunt, atque ea ratione deterruisse papistas
ab itinere capessendo, illustrissimi autem Germani Principes,
qui toties Regina et principibus Christianis omnia amicitize
officia promiserunt, nulla misericordia tantarum calamitatum
commoveri: nam quotidie ex urbibus ejiciuntur Christiani
qui ubi in militum insidiatorum manus inciderunt, spoliantur,

vexantur, et aut male multati ac vulnerati mendicare cogun-
tur, aut in ipso vestigio trucidantur. Praeterea tyranni
Gallici quotidie contumeliosissime derident principem Con-
densem quod aliquid spei in principibus Germanis posuerit
a quibus jam se frustratum videat. — Et possum sancte apud
C. V. confirmare, principis Condensis animum nulla re axque
tentatum fuisse. — Solet enim optimus princeps dictitare, se
non petere a principipus Germanis ut illi dono dent aliquid
pecunie, aut ut stipendium de suo conferant et militibus per-
solvant: sed ut quavis hypotheca aut cautione accepta non
graventur stipendium unius aut alterius mensis praenumerare;
quod postea ipsis fidelissime reddatur. — Quare suppliciter
a C. V. peto quasoque, princeps illustrissime, ut aliorum
principum cunctatione neglecta primus hunc honoris florem
decerpas et ante omnes equitum ac peditum aliquot copias
celerrime in fines regni mittas, neque aliorum principum
responsionem spectes qui semper ajunt, se exspectare quid
alii facturi sint. — A Saxonia certe nihil exspectare possum,
utpote qui nimium procul absint.

Quantum ad duces itineris — nos jam prospeximus. —
Habemus 20 nobiles Lotharingos qui nobis viam certissimam
demonstrabunt et de commeatu providebunt. — Preaterca
Trecenses (i. e. incol® urbis quae vocatur Troies en Cham-
pagne) tantum meas literas expectant: ut urbem suam occupent
ut Germanis praesto esse possint: ibi magna est copia tormen-
torum et pulveris. — Deinde multa sunt alia mysteria qua
non audeo chartee et atramento committere; poterit C. V.
aliquid divinare de Gallina et pullis. Hoc cum quingentis
equitibus tam facile est quam cum centum millibus. — Si
C. V. dignetur hoc subsidium statim nobis mittere volo cru-
ciatus omnes subire, nisi Regina et nostri proceres de liberis
C. Vestree quam optime et quam liberalissime mereantur. —
Memini enim, cum Ocquinus diceret Admirallio : Nullum habetis
meliorem amicum illustrissimo Landgravio, respondisse illum:

Si vivam comperiet me gratum et memorem saltem in suis
liberis, si ipsius Celsitudini inservire non possum. — Itaque,
ne multis C. V&M morer, iterum atque iterum snppliciter a
vobis peto quasoque, ut omni mora prietermissa, omnium
etiam aliorum principum omissa et inexpectata responsione,
C. V. statim subsidium nobis mittat. — Interea Deum opti-
mum orabo, ut illustrissimam familiam vestram spiritu sancto
suo gubernet.

Illustrissime princeps, clementissime D. vale et salve
Argentorati XXII Junij 1562.

XIII.

In Erwiederung auf die beiden Hilfsgesuche d. d. 7. und 16.

Juni will der Landgraf mit Hiilfleistung entsprechen, wenn

Wiirtemberg und Kurpfalz sich gleichfalls dazu herbeilassen,

im Uebrigen verweist er wiederholt auf die Dissensionen in
der Lehre vom h. Abendmahl.

Phil. v. Hess./Hotomannus.
Cassel 1562. Juni 26.

Phil. Dei gr. Landgravius Hassiz.

Comes in Cazenelpogen ete. ete./Fr. Hotom®
litteras tuas 16. Junij Argentinz scriptas accepimus et le-
gimus.

Jam non ita facile procedit, sicuti tu putas et mecum
specularis, ut velut in momento equites cogi aut conscribi
possint, quasi picti aut sculpti equites essent qui semel et
simul ex sacco ejiciuntur. — Non enim ignoras, si copi®
equitum conscribi debent, tunc et pecunia opus esse et cau-
tione qua equitibus de stipendio in singulos menses et aliis
eam ad rem necessariis provideatur. — Miramur quod vestrates
tam tardi fuerunt nec eitius sibi de germano milite pro-
spexerunt, prasertim cum satis mature, mense nimirum Aprili,



	

